
Ganga Samrajya Kavacham

க³ங்கா³ஸாம்ராஜ்யகவசம்

॥ ஶ்ரீக³ணேஶாய நம: ॥
ஶ்ரீதே³வ்யுவாச –

தே³வேஶ! பரமேஶாந ! ப⁴க்தாநுக்³ரஹகாரக ! ।
க³ங்கா³யா: கவசம் ப்³ரூஹி யத்³யஹம் தவ வல்லபா⁴ ॥ 1॥
ஶ்ரீஶிவ உவாச –

ஶ‍்ரு’ணு தே³வி ! ப்ரவக்ஷ்யாமி க³ங்கா³யா: கவசம் ஶுப⁴ம் ।
யஸ்ய ஸ்மரணமாத்ரேண ப⁴வேத்ஸாக்ஷாந்மஹேஶ்வர: ॥ 2॥
புத்ரப்ரத³மபுத்ராணாம் த³ரித்³ராணாம் த⁴நப்ரத³ம் ।
மோக்ஷப்ரத³ம் முமுக்ஷூணாம் ஶ‍்ரு’ணு சைகமநா ப்ரியே ! ॥ 3॥
ௐ ஓங்காரீ ப்³ரஹ்மரூபா ப்³ரஹ்மஹத்யாபஹாரிணீ ।
தாரிணீ ஸர்வலோகாநாம் தா³யிநீ ஸர்வஸம்பதா³ம் ॥ 4॥
ஸர்வஸௌக்²யகரீ ஸத்யம் கவசம் தத்³வதா³மி தே ।
ௐ அஸ்ய ஶ்ரீக³ங்கா³ஸாம்ராஜ்யகவசமந்த்ரஸ்ய
ஶ்ரீப⁴க³வாந் மஹாதே³வ ரு’ஷிரநுஷ்டுப்ச²ந்த:³,
ஶ்ரீக³ங்கா³பரமேஶ்வரீ தே³வதா,
ௐ ஐம் பீ³ஜம் ஹிலிஹிலி மிலி மிலி ஶக்தி:,
க³ங்கே³ மாம் பாவய பாவய ஸ்வாஹா இதி கீலகம்,
த⁴ர்மார்த²காமமோக்ஷார்தே² ஜபே விநயோக:³ ।
ௐ ஶிரோ மே ப்ரணவ: பாது ஸர்வஸித்³தி⁴கரீஶ்வரீ ॥ 5॥
ஐँ பீ³ஜம் மேம் ஶிகா²ம் பாது க³ங்கா³ த்ரைலோக்யஸுந்த³ரீ ।
ஹ்ரிங்காரீ மஸ்தகே மேऽவ்யால்லிகாரம் மே லலாடகே ॥ 6॥
புந: பாது மஹாமாயா ஹிகாரீ பரதே³வதா ॥ 7॥
மிகாரீ முக²மத்⁴யே து லிகாரீ ஶ்ரோத்ரயோர்மம ।

கண்ட²மத்⁴யே ஸதா³ பாது மிகாரீ வாக்³விலாஸிநீ ॥ 8॥
லிகாரீ ஹ்ரு’த³யம் ரக்ஷேத்³க³ங்கே³ பாபாபஹாரிணீ ॥
ஸ்தநத்³வந்த்³வே ஸதா³ மேऽவ்யாந்மாங்காரீ பரமேஶ்வரீ ॥ 9॥
பாகாரீ பார்ஶ்வயோ: பாது வகாரம் நாபி⁴தே³ஶகே ।
யகாரம் மே கடிம் பாது பாகாரீ லிங்க³தே³ஶகே ॥ 10॥
புந: பாகாரம் மே பாது கு³ஹ்யதே³ஶே நிரந்தரம் ।
வகாரம் ஜங்க⁴யோ: பாது பகாரம் மம ஜாநுநீ ॥ 11॥
ஸ்வாகாரம் கு³ல்ப²யோ: பாது ஹாகாரம் பாத³யோ:ஸதா³ ।
ஸர்வாங்க³ம் மே ஸதா³ பாது க³ங்கா³ஸவார்த²ஸித்³தி⁴தா³ ॥ 12॥
இதீத³ம் கவசம் தி³வ்யம் ப்³ரஹ்மவித்³யாகலேவரம் ।
பட²நாத்³ப்³ரஹ்மஸாயுஜ்யம் ப்ராப்நுயாந்நாத்ர ஸம்ஶய: ॥ 13॥
ஸப்தம்யாம் வா சதுர்த³ஶ்யாம் ஸங்க்ராந்தௌ க்³ரஹணே ததா² ।
ய: படே²ந்நித்யக்ரு’த்³ ப⁴க்த்யா ஸர்வஸித்³தீ⁴ஶ்வரோ ப⁴வேத் ॥ 14॥
இத³ம் கவசமஜ்ஞாத்வா க³ங்கா³ம் யோ ப⁴ஜதேऽத⁴ம: ।
ஜந்மஜந்ம ப⁴வேந்மூர்கோ² த³ரித்³ரோ வ்யாதி⁴ஸம்யுத: ॥ 15॥
தஸ்மாத³வஶ்யமேதத்து ய: படே²ந்நித்யமேவ ஹி ।
ஸர்வஸம்பத்³யுதோ பூ⁴த்வா ப்³ரஹ்மஸாயுஜ்யமாப்நுயாத் ॥ 16॥
இதி ஶ்ரீஶிவஶிவாநந்த³நாத²விரசிதம் ஶ்ரீக³ங்கா³ஸாம்ராஜ்யகவசம் ।

